
Høyringssvar - Statens kjøp av regionale flyruter i     

Sør-Norge (FOT-ruter)  

Arbeidsutvalet i Sognarådet har i møtet 30. oktober 2025 sak 61/2025 vedteke slik 

uttale:  

Sognaregionen viser til høyringa frå Samferdselsdepartementet om framtidig FOT-

rutenett i Sør-Norge, og ønskjer med dette å spele inn synspunkt som vi ber 

fylkeskommunen ta med i si samla høyringsuttale.   

Vi er sterkt uroa over forslaget i rapporten frå Oslo Economics om å fjerne FOT-

statusen for flyruta Sogndal–Bergen. Dette vil ha alvorlege konsekvensar for 

mobilitet, regional samhandling og samfunnsutvikling i Sogn.   

Sogndal lufthamn Haukåsen er ein kritisk infrastruktur for eit stort omland, og har 

ingen reelle alternative flytilbod innanfor akseptabel reisetid. Nedlegging av ruta til 

Bergen vil i praksis gjere dagsreiser umogeleg og svekke tilgangen til viktige 

offentlege og private funksjonar, inkludert helsetilbod.   

Flyruta er også viktig for å knyte indre delar av Sogn tettare til Bergen og 

Vestlandet som ein samla region. Dette gjeld både offentleg sektor, utdanning, 

helse og næringsliv, og er avgjerande for å styrke ein integrert og balansert 

Vestlandsregion.   

Vi ber om at fylkeskommunen støttar følgjande punkt i si høyringsuttale:  

1. Vidareføring av både Oslo–Sogndal og Bergen–Sogndal som FOT-
ruter  
Begge rutene er avgjerande for å sikre tilfredsstillande transportstandard og 

eit desentralisert flytilbod.   

2. Vurdering av nattstasjonering på Sogndal lufthamn  

Ei slik ordning vil styrke tryggleiken og regulariteten i flytilbodet, og 

redusere risikoen for kanselleringar og forsinkingar, særleg på 

morgonavgangar.   

3. Krav om korrespondanse med ferjetilbodet i regionen  

Flyrutene må ta omsyn til ferjeavgangar slik at reisande frå heile Sogn kan 

nytte både tidlege og seine flyavgangar til og frå Sogndal. Dette er 

avgjerande for at flytilbodet skal vere tilgjengeleg og effektivt for heile 

regionen.   

4. Minimumsfrekvens og føreseielege billettprisar  
Det må sikrast eit rutetilbod med god punktlegheit og billettprisar som er 

tilgjengelege for både næringsliv og privatpersonar.  

Flytilbodet er avgjerande for daglege reiser, kontakt med nasjonale aktørar, 

kompetanseflyt og samfunnsdeltaking. Ei svekking av tilbodet vil få konsekvensar 

langt utover lufthamna sitt nærområde.  

Vi ber difor fylkeskommunen om å støtte opp om flytilbodet i Sogn, med ruter både 

mot Bergen og Oslo.  

 

Med helsing 
 

Kjell Bøe Bjørgum 
leiar 
 

Brevet er elektronisk og er utan handskriven underskrift. 

